
ᓂᕈᐊᕐᓂᐅᑉ ᐊᐅᓚᓂᖓ 

ᐊᖏᖅᑕᐅᔪᖅ ᔫᓂ 7, 2024 

ᓂᕈᐊᕐᑐᓕᕆᔪᑦ ᑕᐃᒫᑦᑎᐊᓕᕋᓗᐊᕐᒪᖔᑕ ᖃᐅᔨᓴᕐᑏᑦ 

ᐸᐅᒃᑑᑎᒃᑯᑦ ᐊᐅᓚᑕᐅᔪᑦ ᑲᓇᑕᒥᐅᓄᑦ ᑲᑎᒪᔨᓄᑦ (ᑲᑎᒪᔩᑦ) ᐃᓚᖃᕐᑐᑎᑦ ᓂᕈᐊᕐᑕᐅᓯᒪᔪᓂᑦ ᑲᑎᒪᔨᓂᑦ ᐊᒻᒪ 

ᐸᐅᒃᑑᑎᒃᑯᑦ ᐊᐅᓚᑦᑎᔨᖓᑦ ᐊᒻᒪ ᐊᓪᓚᕕᒻᒥ ᐊᐅᓚᑦᑎᔨ ᓂᕈᐊᕈᓐᓇᕋᑎᖕ ᐃᓚᒋᔭᐅᒻᒥᔪᑦ.      

ᐊᑐᐊᒐᓕᕆᔩᑦ ᐱᖅᑯᓯᓕᕆᔩᓪᓗ ᑲᑎᒪᔨᕋᓛᖏᑦ ᓵᑕᑦᓴᐅᒐᒥ ᑭᐅᔭᕆᐊᓖᑦ ᓂᕈᐊᕈᑎᑦᓴᓕᕆᓂᖕᒧᑦ, ᓂᕈᐊᕐᓂᖕᒧᑦ, 

ᐊᒻᒪ ᑭᖑᕐᕕᖅᑎᐅᓂᐊᕐᑐᑦ ᐸᕐᓇᑕᐅᓂᖏᑕ ᐊᐅᓚᔾᔪᓯᖏᓐᓂᑦ.  ᑲᑎᒪᔨᕋᓛᑦ ᑲᒪᒋᔭᖃᕐᑐᑦ ᐃᓄᖃᕈᓐᓃᕐᑐᖃᕐᐸᑦ 

ᑲᑎᒪᔨᓂ ᓴᖅᑭᑕᐅᕙᒌᖁᓪᓗᒋᑦ ᓯᕗᕐᖓᒍᑦ ᐃᓂᑦᓴᑦ ᐊᒻᒪ ᐃᑲᔪᕐᐸᑦᑐᑎᑦ ᓂᕈᐊᕈᒥᓇᕋᔭᕐᑐᓂᑦ ᕿᓂᕐᑐᑎᑦ.  

ᑲᑎᒪᔨᕋᓛᑦ ᑲᒪᒋᔭᖃᕐᒥᔪᑦ ᕿᓂᕐᓂᖕᒥᑦ ᓂᕈᐊᕋᑦᓴᓐᖑᕈᒪᔪᓂᑦ ᓂᕈᐊᕐᑕᐅᒐᔭᕐᑐᓂᑦ ᑲᑎᒪᔨᖏᓐᓄᑦ.      

ᐅᑯᐊ ᑲᒪᒋᔭᐅᒋᐊᓖᑦ ᐱᖃᓯᐅᑎᓪᓗᒋᑦ.  

• ᓇᓗᓇᐃᑦᓯᐊᕐᓗᒋᑦ ᓂᕈᐊᕋᑦᓴᓐᖑᕐᑎᑦᓯᓂᖕᒧᑦ ᐊᑐᐊᕆᐊᓖᑦ, ᐱᖅᑯᓯᖏᑦ, ᐊᒻᒪ ᑎᑎᕋᕐᕖᑦ ᑕᑕᑎᕆᐊᓖᑦ.     

• ᐋᖅᑭᑦᓱᐃᓗᑎᑦ ᐊᑐᐊᖅᑕᐅᓂᐊᕐᑐᓂᑦ ᖃᓄᖅ ᓇᓂᓯᔪᓐᓇᕐᒪᖔᑕ ᐊᒡᒍᕐᓯᒪᔪᓂᑦ ᑭᒡᒐᖅᑐᐃᔨᑦᓴᒥᑦ 

ᓂᕈᐊᕋᑦᓴᓐᖑᕈᒪᔪᓂᑦ ᐃᓄᖃᕈᓐᓃᕐᑐᖃᕐᓂᖅᐸᑦ, ᕿᓂᖃᑕᐅᓗᑎᓪᓗ ᕿᓂᕐᓂᖏᓐᓂ ᐸᕐᓇᑕᐅᓯᒪᔪᑦ 

ᐃᑲᔪᕐᓂᐊᕐᖓᑕ.     

• ᓇᓗᓇᐃᕐᓗᒋᑦ ᐱᐅᓯᕆᔭᐅᓂᐊᕐᑐᑦ ᐊᒻᒪ ᖃᓄᖅ ᓂᕈᐊᕐᑎᑦᓯᖃᑦᑕᓂᐊᕐᒪᖔᑕ, ᐱᖃᓯᐅᑎᓗᒋᑦ ᖃᓄᖅ 

ᓂᕈᐊᕈᑎᓂᑦ ᓄᐊᑦᓯᓂᐊᕐᒪᖔᑕ ᐊᒻᒪ ᖃᓄᖅ ᓂᕈᐊᕐᑕᐅᔪᑦ ᓈᓴᕐᑕᐅᓂᐊᕐᒪᖔᑕ.     

• ᐋᖅᑮᓗᑎᑦ ᓂᕈᐊᕈᓯᐅᓂᐊᕐᑐᓂᑦ ᐃᓅᓱᑦᑐᒥᑦ ᐊᕐᖕᓇᒥᑦ ᐊᒻᒪ ᐃᓄᖕᒥᑦ ᐊᕐᖕᓇᒥᑦ ᐊᕐᕌᒍᑦᑎᓐᓂ 

ᐃᓕᑕᕆᔭᐅᓂᐊᕐᑐᒥᑦ, ᐱᖃᓯᐅᑎᓗᒋᑦ ᖃᓄᖅ ᖃᐅᔨᓴᕐᑕᐅᓂᐊᕐᒪᖔᑕ ᐃᑲᔫᑎᒋᓯᒪᔭᖏᓐᓂᑦ 

ᐊᑐᐊᕆᐊᓖᑦ.    

• ᑲᑎᒪᔨᕋᓛᑦ ᕿᒥᕐᕈᑦᓯᐊᖃᑦᑕᕆᐊᓖᑦ ᑎᑎᕋᕐᓯᒪᔪᓂᑦ ᓂᕈᐊᕋᑦᓴᓐᖑᕐᑎᑕᐅᓂᐊᕐᑐᓂᑦ ᓴᓐᖏᔫᒐᓗᐊᕐᒪᖔᑕ 

ᓯᕗᓕᕐᑎᐅᓕᒻᒪᓪᓗᑎᓪᓗ ᐊᔾᔨᒌᑎᑦᓯᔪᓂᑦ ᓂᕈᐊᕐᑕᐅᓇᓱᐊᖁᓪᓗᒋᑦ ᑲᑎᒪᔨᓄᑦ.      

• ᐃᑦᓯᕙᐅᑕᖓᑦ ᓂᕈᐊᕐᑐᓕᕆᔩᑦ ᑲᑎᒪᔨᕋᓛᖏᑕ ᖃᐅᔨᓴᕐᑎᐅᓂᐊᕐᑐᖅ ᓂᕈᐊᕈᑏᑦ 

ᓈᓴᕐᑕᐅᑦᓯᐊᕋᓗᐊᕐᒪᖔᑕ, ᐊᒻᒪ ᓵᓚᒃᓴᕐᑐᑦ ᐅᖃᐅᓯᐅᓂᐊᕐᑐᑎᑦ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᓕᕐᐸᑕ 

(ᑲᑎᒪᕕᔾᔪᐊᕐᓂᖅ).    

• ᐊᐅᓚᑦᑎᔨᐅᓪᓗᑎᑦ ᑭᖑᕐᕕᖅᑎᐅᓂᐊᕐᑐᑦ ᐸᕐᓇᑕᐅᓂᖏᑕ ᐊᐅᓚᔾᔪᓯᖏᓐᓂᑦ ᐊᒻᒪ ᓇᓕᒧᒌᓕᕐᑎᓪᓗᒋᑦ 

ᓂᕈᐊᕋᑦᓴᓐᖑᕐᑎᑦᓯᒍᓰᑦ ᑲᑎᒪᔩᑦ ᓯᕗᓕᕐᑎᑦᓴᖏᓐᓄᑦ.      

• ᑐᓂᓯᖃᑦᑕᕐᓗᑎᑦ ᑲᑎᒪᔨᓄᑦ ᐊᓯᔾᔨᕐᑕᐅᒋᐊᓕᓐᓂᑦ ᐃᓱᒪᖅᓴᖅᓯᐅᕈᑕᐅᓂᐊᕐᑐᓂᑦ ᐊᖏᖅᑕᐅᓗᑎᓪᓗ.      

• ᓂᕈᐊᕐᑐᓕᕆᕙᓪᓗᑎᑦ ᐃᓚᐃᓐᓈᑦᑕᐃᓕᓂᒃᑯᑦ ᐃᓚᓐᓂᕐᓱᐃᑦᑕᐃᓕᓂᒃᑯᓪᓗ ᐊᒻᒪ ᑕᐃᒫᑦᓯᐊᖅ 

ᓴᓂᖅᑯᕕᖃᓐᖏᓪᓗᑎᑦ ᓂᕈᐊᕐᑎᑦᓯᓯᐊᕐᓗᑎᑦ.      

• ᐃᑦᓯᕙᐅᑕᖅ ᐊᑐᐊᒐᓕᕆᔩᑦ ᐱᖅᑯᓯᓕᕆᔩᓪᓗ ᑲᑎᒪᔨᕋᓛᖏᓄᑦ (ᐊᖏᔪᖅᑳᑉ ᑐᖏᓕᐊ ᑲᑎᒪᔨᓄᑦ) 

ᖃᐅᔨᓴᕐᑎᐅᓂᐊᕐᑐᖅ ᑕᐃᒪᐃᑦᑎᐊᓕᕋᓗᐊᕐᒪᖔᑕ ᓂᕈᐊᕋᑦᓴᓐᖑᕐᑎᑦᓯᓂᐅᑉ ᓂᕈᐊᕐᑐᓕᕆᓂᐅᓪᓗ 

ᐱᖅᑯᓯᖏᑦ.      

ᐊᑦᑎᓛᑦ ᒪᓕᒋᐊᓖᑦ ᐃᓱᒪᖅᓴᖅᓯᐅᕈᑎᖃᕐᓂᐊᕐᓗᓂ ᑲᑎᒪᔨᑦᓴᒥᑦ    

• ᑭᓇᑐᐃᓐᓇᖅ ᐃᓄᒃ ᐊᕐᖕᓇᖅ ᐅᑭᐅᓕᒃ ᐱᒋᐊᕐᓗᒍ 18ᓂᑦ ᐅᖓᑖᓄᑦ.       

• ᓂᕈᐊᕋᑦᓴᓐᖑᕐᑎᑦᓯᔪᖅ ᐊᒡᒍᕐᓯᒪᔪᓂ ᓄᓇᖅᑲᑎᖃᑦᓴᐃᓐᓇᕆᐊᓖᑦ ᓂᕈᐊᕋᑦᓴᓐᖑᕐᑎᑕᖓᓂᑦ.      

• ᑲᑎᒪᔩᑦ ᓄᓇᖃᑦᓴᐃᓐᓇᕆᐊᓖᑦ ᐊᒡᒍᕐᓯᒪᔪᓂ ᑭᒡᒐᕐᑐᕋᔭᕐᑕᖓᓂ.    

• ᐃᓕᓐᓂᐊᕐᓯᒪᓂᖏᑦ ᐅᕝᕙᓘᓐᓃᑦ ᐃᓅᓯᕐᒥᓂ ᐊᑐᖅᓯᒪᔭᒥᒍᑦ ᖃᐅᔨᓯᒪᔭᖏᓐᓂᑦ ᐱᓕᒻᒪᑦᓯᒪᓗᓂ 

ᓇᓗᓇᐃᕐᑕᐅᓯᒪᑦᓯᐊᕐᑐᑦ ᑲᑎᒪᔩᑦ ᐱᓕᒻᒪᑦᓯᒪᒋᐊᓕᖏᑕ ᐃᓗᐊᓂ, ᐱᓗᐊᕐᑐᖅ, ᐃᓄᑦᑎᑐᑦ ᖃᐅᔨᒪᔪᑦ, 

ᐊᐅᓚᑦᑎᔨᐅᓕᒻᒪᑦᑐᑦ, ᐊᒻᒪ ᑮᓇᐅᔭᓕᕆᔾᔪᓯᓂᑦ ᐊᒻᒪ ᑮᓇᐅᔭᓂᑦ ᓈᓴᐃᓂᖕᒥᑦ.       

• ᐅᑉᐱᕆᔭᖏᑕ ᑐᓐᖓᕕᖏᑦ ᒪᓕᑦᑎᐊᕐᓗᑎᑦ ᐸᐅᒃᑑᑎᒃᑯᓐᓂᑦ.     

 

ᐋᒃᑑᕝᕙ 2024ᒥ ᑲᑎᒪᔨᐅᕖᑦ ᐃᓄᖃᐅᓐᖏᑦᑐᑦ    

• ᐃᓄᒋᐊᑦᑐᒃᑯᕕᒻᒥ – ᔭᓗᓇᐃᕝ 

• ᓄᓇᕗᑦ – ᕿᑭᖅᑖᓘᑉ ᐅᐊᓐᓇᖓᓄᑦ /ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒡᓗᓕᒃ, 

ᓴᓂᕋᔭᒃ)    

• ᐃᓄᒋᐊᑦᑐᒃᑯᕕᒻᒥ ᖃᓪᓗᓈᓂ ᑲᓇᓐᓇᖓᓂ – ᐃᓄᒋᐊᑦᑐᒃᑯᕕᒻᒥ ᐊᓐᑎᐅᕆᐅᒥ, ᑯᐱᐊᒃᒥ, ᓅᕙ ᓯᑰᓴᒥ, 

ᓂᐅ ᐳᕋᓐᔅᕕᒃ, ᐱᐄᐊᐃ, ᓂᐅᐸᐅᓪᓛᓘᓐᓃᑦ.     

• ᐃᓅᓱᑦᑐᑦ – ᐃᓄᐃᑦ ᓄᓇᖓᑦ (18ᓂᑦ 35ᓄᑦ ᐅᑭᐅᓕᑦ).  

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑲᑎᒪᔨᖏᓐᓄᑦ ᓂᕈᐊᕋᑦᓴᓐᖑᕐᑎᑦᓯᓂᐅᑉ ᐊᐅᓚᓂᖓ    

ᐊᕐᕌᒍᑕᒫᑦ, ᐸᐅᒃᑑᑎᒃᑯᑦ ᓂᕈᐊᕐᓂᖃᕐᐸᒻᒪᑕ ᐃᓄᖃᐅᓐᖏᑦᑐᓄᑦ ᑲᑎᒪᔨᐅᕕᓄᑦ ᐸᐅᒃᑑᑎᒃᑯᑦ 

ᑲᑎᒪᔨᒋᓂᐊᕐᑕᖏᓐᓂᑦ.  ᓂᕈᐊᕐᑐᓕᕆᓂᐅᑉ ᐊᐅᓚᓂᖓᒍᑦ, ᐸᐅᒃᑑᑎᒃᑯᑦ ᕿᓂᖃᑦᑕᕐᖓᑕ ᓴᓐᖏᔪᓂᑦ 

ᓯᕗᓕᕐᑎᑦᓴᓂᑦ ᐊᔾᔨᒌᖏᑦᑐᓂᑦ ᐊᔪᓐᖏᓂᖃᐅᕐᑐᓂᑦ ᐱᓕᒻᒪᑦᓯᒪᓂᒃᑯᑦ ᐊᐅᓚᑦᑎᓕᒻᒪᑦᑐᓂᑦ ᑲᑐᔾᔨᖃᑎᒌᓂᑦ 

ᐊᐅᓚᑦᑎᓂᖕᒥᑦ ᐊᒻᒪ ᐊᓪᓚᕝᕕᑎᒍᑦ ᐱᔭᑦᓴᐃᑦ ᑲᒪᒋᔭᐅᓂᖏᓐᓂᑦ.      

ᓂᕈᐊᕋᑦᓴᓐᖑᕋᓱᑦᑐᑦ ᓂᕈᐊᕐᑕᐅᕙᑦᑐᑦ ᐊᒥᓲᓛᓄᑦ ᓂᕈᐊᕐᑕᐅᓂᕐᐸᑕ ᐸᐅᒃᑑᑎᒃᑯᑦ ᑲᑎᒪᔨᖏᓐᓄᑦ 

ᑲᑎᒪᔨᓐᖑᕐᓂᐊᕐᑐᑦ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᓂᖏᓐᓂ.      

ᐃᓄᐃᑦ ᓂᕈᐊᕋᑦᓴᓐᖑᕐᑎᓯᔪᒪᔪᑦ ᑐᓂᓯᔪᓐᓇᕐᑐᑦ ᓂᕈᐊᕋᑦᓴᓐᖑᕐᑎᑦᓯᓂᖕᒧᑦ ᑕᑕᑎᕆᐊᓖᑦ ᐱᖃᓯᐅᔾᔨᓗᑎᑦ 

ᑎᑎᖅᑲᓂᑦ ᓇᓗᓇᐃᕐᑐᐃᓯᒪᔪᓂᑦ ᒪᓕᒋᐊᓕᓐᓂᑦ ᐊᒻᒪ ᐊᔪᓐᖏᓂᖏᑦ ᓇᓗᓇᐃᕐᓗᒋᑦ ᑎᑎᕋᕐᑕᐅᓯᒪᔪᑦ 

ᐱᓕᒻᒪᑦᓯᒪᓂᐅᒋᐊᓖᑦ ᓇᓗᓇᐃᕐᑕᐅᖅᑲᐅᔪᑦ ᐃᓗᐊᓂ ᒪᓕᓪᓗᒋᑦ.      

ᐃᑲᔪᖅᓯᒍᑏᑦ ᑎᑎᖅᑲᑦ ᐱᖃᓯᐅᔾᔭᐅᒋᐊᓖᑦ: 

• ᐃᒻᒥᓂᖕ ᐅᓂᒃᑳᕐᓯᒪᔪᓂᑦ ᖃᓄᐃᓕᐅᕐᓯᒪᓂᖕᒥᓄᑦ ᐅᕝᕙᓘᓐᓃᑦ ᒫᓐᓇᓂᓴᕐᒥᑦ ᐃᖅᑲᓇᐃᔭᕐᓯᒪᓂᖓᓄᑦ 

ᐃᓕᓐᓂᐊᕐᓯᒪᓂᖓᓄᓪᓗ ᐃᑲᔪᖃᕐᑕᓕᓂᐅᓂᖓᓂᓪᓗ ᐅᓂᒃᑳᕐᓯᒪᔪᓂᑦ.  

• ᐊᔾᔨᓐᖑᐊᒥᑦ ᐅᕝᕙᓘᓐᓃᑦ ᓇᐃᑦᑑᒐᓗᐊᒥᑦ ᑕᕆᔮᑦᓴᒥᑦ ᓂᐱᓕᐅᕐᓯᒪᔪᒥᑦ.      

ᑐᓴᕋᑦᓴᑦ ᑕᐃᒫᖕ ᐱᔭᐅᑉᐸᑕ ᐃᑲᔪᕐᓯᒍᑕᐅᓂᐊᕐᖓᑕ ᑲᑎᒪᔨᓄᑦ ᕿᒥᕐᕈᓕᕐᐸᑕ ᐃᓄᑦᑕᖏᓐᓂᑦ 

ᓂᕈᐊᕐᑕᐅᓇᓱᐊᕐᑐᓂᑦ ᓂᕈᐊᕈᒥᓇᕋᔭᕐᑐᓂᑦ ᕿᓚᒥᑲᐃᓐᓇᕐᒧᑦ ᐊᒻᒪ ᐊᑯᓂᐅᓂᕐᓴᒧᑦ ᐃᖅᑲᓇᐃᔮᑦᓴᑎᓐᓂᑦ 

ᐱᓇᓱᐊᕈᓐᓇᕐᑐᓂᑦ.     

https://pauktuutit.ca/wp-content/uploads/2024-07-Board-of-Directors-Nomination-Form-INUKTITUT.pdf

ᐊᑐᐊᒐᓕᕆᔩᑦ ᐱᖅᑯᓯᓕᕆᔩᓪᓗ ᑲᑎᒪᔨᕋᓛᖏᑦ ᕿᒥᕐᕈᓂᐊᕐᑐᑦ ᓂᕈᐊᕋᑦᓴᓐᖑᕐᑎᑕᐅᔪᓂᑦ ᑎᑭᑦᑐᒥᓂᕐᓂᑦ ᑭᓯᐊᓂ 

ᐃᓱᓕᕝᕕᑦᓴᐅᑎᖓᑕ ᓇᓕᓪᓗᐊᖓᓂ ᐊᒻᒪ ᑲᓐᖑᓇᕐᑑᓗᑎᑦ ᑕᑯᔭᐅᒋᐊᖃᓐᖏᓪᓗᑎᑦ ᐊᓯᖏᓐᓄᑦ ᑲᑎᒪᔨᓄᑦ 

ᐃᓱᒪᑦᓴᖅᓯᐅᕈᑕᐅᓂᐊᕐᑐᑦ ᑲᑎᒪᔨᓄᑦ ᑲᑎᒪᔭᕐᑐᖃᑕᐅᓯᒪᔪᓄᓪᓗ.       

 

ᐱᒻᒪᕆᐅᔪᑦ ᐅᓪᓗᖏᑦ ᐋᒃᑑᕝᕙ 2024ᒥ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᓕᕐᐸᑕ ᐱᔭᑦᓴᑦ 

• ᐋᒋᓯ 6, 2024:  ᓂᕈᐊᕋᑦᓴᓐᖑᕈᒪᔪᓄᑦ ᓴᖅᑮᓂᐊᕐᑐᒍᑦ ᑕᖅᑲᒃᑯᓄᖓ. 

• ᓯᑉᑎᒻᒪ 16, 2024:  ᐱᔭᕇᕐᓗᒋᑦ ᐱᔭᕇᔭᕆᐊᓖᑦ ᓂᕈᐊᕋᑦᓴᓐᖑᕐᑎᑦᓯᒍᑏᑦ ᐊᒻᒪ ᑐᓂᔭᐅᓗᑎᑦ 

9ᒨᓚᐅᖏᓐᓂᖓᓂ ᐅᓪᓛᒃᑯᑦ (ᑲᓇᓐᓇᐅᑉ ᓯᕿᓐᖑᔭᖓᒍᑦ).     

• ᓯᑉᑎᒻᒪ 20, 2024:  ᕿᒥᕐᕈᔭᐅᕙᒌᕐᓯᒪᔪᑦ ᓂᕈᐊᕋᑦᓴᓐᖑᕐᑎᑕᑦ ᐊᑎᖏᑦ ᐊᒻᒪ ᐃᒻᒥᓄᑦ ᐅᓂᒃᑳᖏᑦ 

ᐊᐅᓪᓚᕐᑎᑕᐅᓂᐊᕐᑐᑦ ᑲᑎᒪᔨᓄᑦ ᐃᓱᒪᖅᓴᖅᓯᐅᕈᑕᐅᓂᐊᕐᖓᑕ.      

• ᐋᒃᑑᕝᕙ 8ᒥᑦ ᐋᒃᑑᕝᕙ 10ᒧᑦ, 2024: ᑲᑎᒪᔩᑦ ᓂᕈᐊᕐᑕᐅᓂᐊᕐᑐᑦ ᐊᒥᓲᓛᓄᑦ ᓂᕈᐊᕐᑕᐅᑉᐸᑕ ᑲᑎᒪᔨᓄᑦ 

ᑲᑎᒪᔭᕐᑐᖃᑕᐅᓯᒪᔪᓪᓗ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᑐᓂ.       

ᑕᐃᒃᑯᐊ ᓂᕈᐊᕐᑕᐅᔪᑦ ᐃᓕᓂᐊᕐᑐᑦ ᐃᓯᕙᐅᑕᒥᓄᑦ ᐱᒋᐊᕐᓗᑎᑦ ᑭᖑᓪᓕᕐᒥ ᑲᑎᒪᑐᐃᓐᓇᓕᕐᐸᑕ 

ᑭᖑᓂᑦᓯᐊᖓᒍᑦ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕇᕐᐸᑕ.    

ᐅᐃᒍᖏᑦ A – ᑲᑎᒪᔩᑦ ᑕᒪᐃᓐᓂ ᐱᔭᑦᓴᖏᓄᑦ ᓇᓗᓇᐃᕐᑐᖅᓯᒪᓂᖏᑦ  

ᐅᐃᒍᖏᑦ E – ᑲᑎᒪᔨᑦᓴᓄᑦ ᓂᕈᐊᕋᑦᓴᓐᖑᕐᑎᑦᓯᓂᖕᒧᑦ ᑕᑕᑎᕆᐊᓖᑦ − ᓯᓚᑖᓂᑦ ᓂᕈᐊᕐᑕᐅᓇᓱᐊᕐᑐᑦ   

 

https://pauktuutit.ca/wp-content/uploads/2024-07-General-Board-of-Directors-Role-Description-Inuktitut.pdf
https://pauktuutit.ca/wp-content/uploads/2024-07-Board-of-Directors-Nomination-Form-INUKTITUT.pdf

